
ФОЛЬКЛОР ВА ЭТНОГРАФИЯДА ХАЛФАЧИЛИК АНЪАНАЛАРИ 

 

Гузал Раззакова 

Чирчиқ давлат педагогика университетиГуманитар фанлар факультети 

 

АННОТАЦИЯ 

Ушбу мақолада қадимда яшаб ўтган турли халқлар маданияти ва санъати 

ҳақида ҳамда уларнинг фарқи ва шакллари ҳақида маълумот беради. 

Хальфачилик санъати турлари ва уларнинг ижоди, усуллари ҳақида, улар 

қўллайдиган мусиқа асбоблари ҳақида фикр билдиради. 

Калит сўзлар – хальфа, хальфачилик санъати, якка хальфалар, ансамблли 

хальфалар, қўл соз, доирачи, оғзаки, ёзм анъана. 

 

ХАЛАФСКИЕ ТРАДИЦИИ В ФОЛЬКЛОРЕ И ЭТНОГРАФИИ 

 

АННОТАЦИЯ 

 

В данной статье представлены сведения о культуре и искусстве 

различных древних народов, их различиях и формах. Дает мнение о видах 

искусства халфальчиков и их творчестве, методах и используемых ими 

музыкальных инструментах. 

Ключевые слова - халфа, искусство халфы, отдельные халфы, 

ансамблевые халфы, почерк, круг, устная, письменная традиция. 

 

  КИРИШ 

 Ўзбек халқ оғзаки бадиий ижоди ниҳоятда хилма-хил бўлиб, жанрий 

таркиби жиҳатидан ранг-барангдир. Шу боис унинг ижодкорлари ва 

ижрочилари ҳам турли номлар билан талади. Масалан, Хоразмда халқ 

қўшиқлари ва эпик асарларни, улардан олинган парчалар ва айрим термаларни 

куйловчи ижодкорларни халфалар деб юритилади.  Халфачилик – Хоразм 

воҳасида кенг тарқалган маҳаллий оғзаки ижод намуналарини маромига 

етказиб, ижро этувчи аёллар санъати.  

Халфачилик санъати икки турга бўлинади: ансамблли халфалар (халфа 

ёдоғи, сози ва раққоса) ва якка халфалар (халфа китобий). 

Ансамблли халфалар уч кишидан иборат бўлиб, устоз халфа 

(айни вақтда гармон (ХIХ асрда рус гармони Хоразмда 

тарқалиб, оммалашиб кетган ва уни “қўл соз” дейилади) чалади ва қўшиқ 

айтади), доирачи (қўшиқларга жўр бўлади, баъзан рақс тушади) ва ўйинчилар 

(рақс тушади, қайроқ билан ўйнайди, етакчи халфага қўшилиб, қўшиқ ҳам 

айтади, баъзан доира ҳам чалади) бирлашиб, жамоани ташкил этади. “Халфа 

ёдоғий” тўй қўшиқлари, лапар ва яллалар айтса, “халфа достончи” халқ 

достонларини, улардан олинган парчалар ва достон терма-қўшиқларини, 

биргаликда ўзлари яратган ёки бошқа ижодкорлар асарларини ижро этадилар. 

Якка халфалар достон, шеърларни ва термаларни чолғусиз ижро этадилар. Улар 

достонларни ёддан – оғзаки ёки ёзма анъанада, турли мавзудаги китобдан 

ёқимли оҳангда ўқийдилар.  

Тадқиқот методологияси. Даставвал фольклор фанининг этнография 

билан ўзаро принципиал алоқалари масалаларига доир ёндашувлар 

фольклоршунослар К.В. Чистов1 ва Б.Н. Путилов2 асарларида илмий тадқиқ 

этилган. Этнография ва фольклор фанларининг ўзаро алоқадорлиги 

хусусиятларига К.В. Чистов қуйидагича таъриф берган: "Биз фольклорнинг 

мустақилликка бўлган ҳуқуқига шубҳа қилиш ниятимиз йўқ. У жуда кенг ва 

равшан мавзуга эга, аммо бу унинг энг яқин "қўшнилари" ва "қариндошлари" - 

этнография ва филология соҳасидаги асосий муносабатини ўзгартирмайди. 

Фольклоршуносликнинг асосий хусусияти - филология ва этнография фанлари 

билан бир вақтнинг ўзида боғлиқдир, чунки ҳар бир фольклор ҳодисаси бир 

вақтнинг ўзида ҳам “халқ ҳаёти” ҳам “оғзаки ижодкорлик” фактидир "3 

Этнография фани ҳар бир халқнинг моддий ва маънавий маданияти билан 

боғлиқ аспектларни тадқиқ этишдан иборатдир. Бундан ташқари, совет даврида 

этнография фани ўз тараққиётининг маълум бир босқичларида асосий ўрганиш 

объекти – “этнос”4 тушунчаси мазмунидан бироз четлашиб, антропология фани 

таркибидаги янги тушунча сифатида намоён бўлган. Шунингдек, 

антропологиянинг асосий тадқиқот усулини ҳам англатган. 

                                                           
1 Чистов К. В. Севернорусские причитания как источник для изучения крестьянской семьи X IX века. - В кн.: 

Фольклор и этнография: Связи фольклора с древними представлениями и обрядами… - С. 131-143.; Ўша 

муллиф. Типологические проблемы изучения восточнославянского свадебного обряда. - В кн.: Проблемы 

типологии в этнографии / АН СССР, Ин-т этнографии… - С. 223-230. 
2 Путилов, Б.Н. Фольклор и этнография Русского Севера… – 280 с; Ўша муаллиф. Методология сравнительно-

исторического изучения фольклора…  – 244 с; Ўша муаллиф. Героический эпос и действительность. – Л.: 

«Наука», 1988. – 233 с. 
3 Чистов К.В. Фольклор и этнография // Фольклор и этнография. - С. 4. 
4 Тишков В.А. Очерки теории и политики этничности в России / В.А. Тишков. – М.: Русский мир, 1997. –532 c; 

Ўша муаллиф. Идентичность и культурные границы. Идентичность и конфликт в постсоветских государствах / 

В.А. Тишков. – М.: Московский центр Карнеги, 1997. – 488 с; Тишков В.А., Шабаев Ю.П. Этнополитология: 

политические функции этничности: учебник для вузов / В.А. Тишков, Ю.П. Шабаев. – М.: Издательство МГУ, 

2011. – 376 с. Тишков В.А., Шнирельман В.А. Этничность и религия в социальных конфликтах. – М.: Наука, 

2012. – 260 с. 

Халфалар маҳаллий халқнинг барча тўй-ҳашамларида, турли 

маросимларда, аёллар йиғинлари ва байрамларда иштирок этадилар, тўй ва ва 

бошқа маросимларда иштирок этиб, баъзи ҳолларда уни бошқарадилар, 

жумладан, никоҳ тўйларини “Тўй муборак” ёки “Тўй бошлови” қўшиқлари 

билан очиб берадилар ҳамда “Тўй жавоби” билан якунлайдилар. Воҳа 

халфалари орасида хониш қилиш, куйларни моҳирона ижро этиш, ғазалларни 

куйга солиб ўқиш, тингловчиларни ром қилиш, бадиҳагўйлик  халфачиликнинг 

ўзига хос локал хусусиятларидан ҳисобланади. Халфачилик жозибали ва 

навқирон аёллар санъати сифатида Хоразм воҳаси (ҳозирги кунда Хоразм 

вилояти ва Қорақалпоғистон Республикаси Элликқалъа тумани)да ҳозирги 

кунгача кенг давом этиб келмоқда. Халфачилик намояндаларидан Биби шоира, 

Ожиза, Хонимжон, Онажон Сафарова, Назира Собирова, Розия Матниёз қизи, 

Саодат Худойберганова, Пошшо Саидмамат қизи, Амбаржон Рўзиметова, 

Аноржон Раззоқова ва бошқа халфалар воҳа анъанавий халфачилигига ўзини 

ҳиссасини қўшганлардан ҳисобланади. 

Халфачилик нафақат анъанавий “устоз-шогирд”, балки замонавий Хива 

мусиқа мактаблари, Урганч ва Элликқалъа туманлари санъат коллежлари, 

жумладан, Хивада ташкил этилган “Халфа” қизлар мактаби орқали 

ўзлаштирилмоқда. Шунингдек, халфа ижрочилари танлови Хоразм ва 

Қорақалпоғистон Республикаси Элликқалъа туманида “Нафосат бўстоним 

маним” номли фестивали доирасида (2013 йилдан) ўтказилмоқда. Хоразмлик 

халфалар ўз санъати ва ижрочилик маҳоратларини “Бойсун баҳори” Очиқ 

фольклор фестивали, “Асрлар садоси” Анъанавий маданият фестивали ва 

“Шарқ тароналари” Халқаро мусиқа фестивалларида намойиш этиб 

келмоқдалар. Халфачилик санъати фестивали анъанавий тарзда Хива шаҳрида 

ўтказилиб келинмоқда. 

Ўз ўрнида шуни алоҳида қайд этиш керакки, халфачилик қўшиқчилик 

санъатидан алоҳида тур ҳисобланса-да, бироқ, у бевосита қўшиқчилик билан 

уйғунлашиб кетади. Ўз ўрнида таъкидлаш жоизки, қадимги қўшиқчилик 

санъати жанрлари ва шакллари ранг-баранг бўлиб, улар ижтимоий турмуш, 

халқ анъаналари ҳамда маросимлари билан бевосита боғлиқ ҳолда, асосан 

мадҳиялар, аллалар, йиғи, ҳарбий чақириқлар, ибодат қўшиқлари, тантаналар, 

шунингдек, байрам қўшиқлари тарзида намоён бўлган5.                                                                                                                      

Таҳлил ва натижалар. ини тадқиқ қилишдан иборат 

эканлигини алоҳида қайд этиш жоиз.  

                                                           
5 Ҳамидов Ҳ. Ўзбек анъанавий қўшиқчилик маданияти тарихи. – Б. 8. 

“Фольклор” атамаси инглизча ( folk) ва (lore) – “донолик” сўзларидан 

ясалган бўлиб, “халқ донолиги”, “халқ донишмандлиги” маъноларини 

англатади. Мазкур атама биринчи марта 1846 йилда Вильям Томас томонидан 

илгари сурилган. Шундан бошлаб ушбу термин халқаро миқёсда илмий 

муомалада кенг тарқалди. Шунга қарамай, Англия ва АҚШда ушбу атама кенг 

маънода халқ ижодиётининг барча соҳалари – халқ поэзияси, насри, мусиқаси, 

рақс, рассомлик, ўймакорлик, диний эътиқод ва урф-одатларини ифодаласа, 

собиқ Совет Иттифоқи даврида асосан, сўз санъати ҳамда халқ оғзаки поэтик 

ижоди тушунчасини ўзида акс эттирган.  

Айниқса, ўзбек миллий мусиқа санъатининг пайдо бўлиши ва 

ривожланишини унинг дастлабки босқичлари яъни, миллатнинг турли 

даврлардаги тарихида ҳам кўриш мумкин. Қолаверса, бошқа халқларда бўлгани 

каби ўзбек мусиқа маданияти ҳамм турли миллий оҳанглар нота ёзуви ёки 

шунга ўхшаш мусиқий белги билан ифодалана бошлаганига қадар катта 

тарихий йўлни босиб ўтган6. “Халқ мусиқаси” тушунчаси “мусиқа фольклори”, 

халқ амалий санъатининг бошқа турлари, чунончи, ўймакорлик (ёғоч, ганч ва 

мис ўймакорлиги), кулолчилик, заргарлик, зардўзлик, каштадўзлик сингарилар 

халқ амалий санъати атамалари билан ифодаланади. Халқ рақси санъати 

хореография (грекча, choreuo-хор жўрлигида рақсга тушмоқ ва grapho-рақс 

ҳаракатларини махсус белгиларда ёзиб олмоқ) деб юритилади7. 

Хулоса. 

Ўзбек халқининг фольклор жанрлари жуда хилма-хилдир. Қолаверса, 

Ўзбекистоннинг ҳар бир ҳудуди ўзига хос фольклорига эга бўлиб, 

вилоятларнинг ўзига хослиги ва бетакрорлигидан дараку беради. Жумладан, 

Хоразм воҳасининг этник жойлашуви, дунқараши, санъатсеварлиги ва урф-

одатига қараб фольклор жанрлари ҳамда услублари турличадир. Шуни 

инобатга олган ҳолда бугунги кунда олдимизда турган вазифа мавзуни 

этнографик жиҳатидан ўрганиб, унинг фольклоршунослик ва этнологиядаги 

назарий жиҳатлар 

